
«Հայաստանի Հանրապետության կառավարության 2014 թվականի հուլիսի 3-ի N 712-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի վերաբերյալ

1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 2014 թվականի հուլիսի 3-ի N 712-Ն որոշման 3-րդ կետի 4-րդ ենթակետով սահմանված են բացառություններ որոշման N 8 հավելվածի «Է», «Ը», «Թ», «Ի» բաժիններում և «Թ.1» բաժնի 16.2-րդ և 16.3-րդ կետերում սահմանված հավելումների կիրառման համար:
ՀՀ կառավարության 2014 թվականի հուլիսի 3-ի N 710-Ն որոշման 2-րդ կետի 2-րդ ենթակետով ամրագրված դրույթի պահանջը կատարելու նպատակով որոշման հավելված   N 4-ում սահմանված լրավճարներից նվազեցվող չափերը, սահմանված են ՀՀ կառավարության 03.07.14թ. N 712-Ն որոշման N 8 հավելվածում՝ ոստիկանության ծառայողների միջին ամսական աշխատավարձերի չափերը պահպանելու համար: 
ՀՀ կառավարության 26.01.23թ. N 109-Ն որոշմամբ կատարվել են լրացումներ ՀՀ կառավարության 03.07.14թ. N 712-Ն որոշման 8-րդ հավելվածում: ՀՀ կառավարության 26.01.23թ. N 84-Ն որոշմամբ կատարվել են փոփոխություններ ՀՀ կառավարության 03.07.2014թ. N 710-Ն որոշման 4-րդ հավելվածում:
 	ՀՀ կառավարության 2014 թվականի հուլիսի 3-ի N 712-Ն որոշմամբ ՀՀ ՆԳՆ ոստիկանության զորքերի զինծառայողներին հավելումներ, բացառությամբ մարտական խնդրի (մարտական խնդրի կատարումն ապահովող միջոցառումների) իրականացման համար, սահմանված չեն։ 
ՀՀ «Ոստիկանության զորքերի մասին» օրենքով (3-րդ հոդված) ոստիկանության զորքերի խնդիրներից է հասարակական կարգի պահպանությանը և հասարակական անվտանգության ապահովմանը մասնակցելը, հասարակական կարգի պահպանության և հասարակական անվտանգության ապահովման ստորաբաժանումների հետ համատեղ իրականացնելով պարեկապահակային ծառայության, զանգվածային անկարգությունների կանխման, խափանման գործառույթներ (14-րդ հոդված)։ 
ՀՀ կառավարության 2014 թվականի հուլիսի 3-ի N 712-Ն որոշման 8-րդ հավելվածով սահմանված ոստիկանական պաշտոններ, այդ թվում հասարակական կարգի պահպանության և հասարակական անվտանգության ապահովման ստորաբաժանումներում պաշտոններ զբաղեցնող և արտաքին ծառայություն իրականացնող ոստիկանության ծառայողներին տրվում են նույն հավելվածով սահմանված չափերով հավելումներ։ Մասնավորապես, ՀՀ ոստիկանության Երևան քաղաքի վարչության հատուկ նշանակության գումարտակի ծառայողների համար սահմանված է 20.000 - ական դրամ ամսական հավելում։  
Որոշման նախագծի ընդունման անհրաժեշտությունը պայմանավորված է հասարակական կարգի պահպանության և հասարակական անվտանգության ապահովման (արտաքին ծառայության) բնագավառում ներգրավված զինծառայողներին հավելումների վճարման հավասար պայմաններ ապահովելու հանգամանքով։ 
«Ոստիկանությունում ծառայության մասին» օրենքի 32-րդ հոդվածի 1-ին մասի համաձայն՝ արձակուրդի ընթացքում պահպանվում է ոստիկանության ծառայողի վարձատրությունը: Միևնույն ժամանակ, Կառավարության 2014 թվականի հուլիսի 3-ի N 712-Ն որոշման (այսուհետ՝ Որոշում) 3-րդ կետի 4-րդ ենթակետի համաձայն՝ ծառայության առանձնահատուկ պայմանների համար սահմանված հավելումները պետք է հաշվարկվեն համապատասխան պայմաններում ծառայության փաստացի օրերի դիմաց: Հավելումները համապատասխան պայմաններում ծառայության փաստացի օրերի դիմաց հաշվարկելու պարագայում ոստիկանության ծառայողների որոշ խմբի մոտ նվազում է ամսական եկամուտը, քանի որ նախկինում այդ գումարները վճարվել են նրանց:
Վերոգրյալից հետևում է, որ Նախագծով ներկայացված առաջարկության չընդունման դեպքում կվատթարանա ոստիկանության ծառայողների սոցիալական վիճակը:  

2. Կարգավորման նպատակը եւ բնույթը.
Նախագծով առաջարկվող լրացումը կապահովվի ՀՀ կառավարության 03.07.14թ. N 712-Ն որոշման (այսուհետ` Որոշում) 8-րդ հավելվածի «Լ» և «Խ» բաժիններում սահմանված հավելումների վճարումների իրավական հիմքը` պահպանելով ոստիկանության ծառայողների միջին ամսական աշխատավարձերի չափերը:
Վերոգրյալով պայմանավորված Որոշման 3-րդ կետի 4-րդ ենթակետով սահմանված են որոշ բացառություններ.
- «Ը» բաժին - ոստիկանության պարեկային ծառայության ծառայողների ամսական հավելումների չափերը` ըստ ծառայության տարիների, 
- «Թ» բաժին - ոստիկանության քրեական ոստիկանության գլխավոր վարչության հատուկ նշանակության վարչության ծառայողների ամսական հավելման չափը:  
Նախագծով նախատեսվում է ՀՀ ՆԳՆ ոստիկանության զորքերի արտաքին ծառայություն իրականացնող զինծառայողների համար  սահմանել 20.000 - ական դրամ ամսական հավելում։  
Նախագծով առաջարկվող հավելումների հաստատման դեպքում վերը նշված զինծառայողների ամսական վարձատրության չափերը կավելանան 20.000-ական դրամով:

3. Կապը ռազմավարական փաստաթղթերի հետ. 
Որոշման նախագծի ընդունումը համահունչ է ՀՀ կառավարության 2021-2026թթ․-ի ծրագրով Ոստիկանությունում ծառայության գրավչությունը բարձրացնելու նպատակով ոստիկանության ծառայողների վարձատրության հարցը համակողմանիորեն վերանայելու, հեռանկարում դրանց տարբերակվող չափերը հավասարակշռելու, ոստիկանության ծառայողների համար սոցիալական ապահովության լրացուցիչ երաշխիքների սահմանման հարցը քննարկելու վերաբերյալ դրույթներին:
4. Լրացուցիչ ֆինանսական միջոցների անհրաժեշտության և պետական բյուջեի եկամուտների և ծախսերի սպասվելիք փոփխությունների մասին
Որոշման նախագծի ընդունմամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

5. Նախագծի մշակման գործընթացում ներգրավված ինստիտուտները և անձինք.
ՀՀ ներքին գործերի նախարարություն:

6. Ակնկալվող արդյունքը.
ՀՀ ՆԳՆ ոստիկանության ծառայողների միջին ամսական աշխատավարձերի չափերը պահպանելու համար իրավական հիմք նախատեսելը:
Հասարակական կարգի պահպանության և հասարակական անվտանգության ապահովման բնագավառում արտաքին ծառայության մեջ ներգրավված ՀՀ ՆԳՆ ոստիկանության ծառայողների վարձատրության հավասար պայմաններ:     

ՀՀ ներքին գործերի նախարարություն
